
[ ... ] godes dusent iar dryhu(n)dert iar / in den vir vnd(e) achte(n)tigeste(n) iare des negesten /
mandages na deme stiindage voce(m) ioc(u)nditatis Jn / deme dorpe tu schory(n) vor hans bamin(n)e
den richt(er) / vad(e) vor den buren heft gyse dyreken vp ghe-/laten vp hern ians perrer tu knobeloks
bhe/huft . eyn half virdel der wate(re) datter heytet / wubelizze . med twen Cosseten tu schary(n) der /
eyn het mathe(us) dy nu dar wonet . dy andere / is vvste ' . dar hadde(n) eyn ge wonet dy hyt mey-
/neke . met erue tynse . toghen . grote vische-/rien kleyne vischerien met al rep met aller / tu ghe
hory(n)ghe . vnd(e) met alleme rechte vnd(e) / wat he in vnd(e) va(n)dem vor schreue(n) gude ghe /
haft hat heft . bet tu her nicht vt ghenomen / vnd(e) dat heft her Jan . dar vp genome(n) tu me /
rechte(n) erue(n) vad(e) heft dar vp ge gheue(n) . wete / pe(n)ni(n)ghe . schepe(n)penni(n)ghe .
Wincop vnd(e) he(re)n plege / Echt i(n) deme sulue(n) dorpe . vor den suluen richt(er) / vnd(e)
bure(n) in deme selue(n) daghe . heft dy vorbenu(m)de / her jan dat vorbenu(m)de halue virdel an den
/ water der wubelizze . met erue vnd(e) med alle / syne(n) tugehori(n)ghen . alse vor ghe schreue(n)
stad vp / ghe late(n) . vp des capittels tu b(ra)nd(enburg) behuft . vnd(e) / dat heft dar her margquard
Cru(m)mense Cano-/nyk vnd(e) belner tu b(ra)nd(enburg) van des capittels we-/ghen vp ghenome(n)
vnd(e) heft dar vp van des / capittels wegh(e)n gegeue(n) . wete pe(n)ny(n)ghe . sche/pe(n)ny(n)ghe
wy(n)cop vnd(e) he(re)n plege vn(de) anders wes / eme dar borde . va(de) em is van des capittels we-
/gh(e)n dar ouer vrede ghewrtcht alse syk dat ghe / bort vn(de) dar synt by ghe wese(n) her nicolaus /
busse Cappellan tu valkenrade [va]” vnd(e) czabel / vanschory(n) woneftych tu schory(n) . vnd(e) Jan
klyz / czabels van schory(n) dochter man claws slabber//storp schulte tu valke(n)rede vnd(e) ander
gude lud(e) /

